
 پوختە  زانیاریەکانی توێژینەوە 
 بەرواری توێژینەوە:

 ٢٠٢٢/ ١/ ٦ وەرگرتن:

 ٢٠٢٢/ ٢/ ١٦پەسەندکردن:
 ٢٠٢٢پایز  بڵاو کردنەوە:

ئەم دیاریكردنی    بۆ  كۆزمانەوانیدا  ڕوانگەی  لە  هاوبەش  زمانێكی 
كۆمەڵگەیانەی، كە بە كۆمەڵگەی فرەزمانی ناسراون و لە سنورێكی دیاریكراوی  
جوگرافی، وەكو هەرێمێك، یاخود وڵاتێك، كە بەیەكەوە دەژین و سیستەمێك 
دەكەن،   ڕایی  سیستەمە  بەو  ڕۆژانەیان  كاروباری  و  دەكاتەوە  كۆیان 

 پێویستییەكی هەنووكەییە. 
ناونیشانی     بە  توێژینەوەیە  هەرێمی    یكردنیدیار)ئەم  لە  هاوبەش  زمانی 

توێژینەوەیەكی  ئەم    ، (كارەكییەكۆزمانەوانیی    كوردستاندا،  سنوری 
كوردستان   هەرێمی  ئاخێوەرانی  لە  پێكهاتووە  كە    _ توێژینەوەیە  عێراق، 

خۆدەگرێت.   لە  هەڵەبجە  دهۆك،  سلێمانی،  هەولێر،  شێوازی  پارێزگاكانی 
سەرجەم   لە  زانیاری  و  داتا  وەرگرتنی  بۆ  تەرخانكراوە،  پێكهاتە توێژینەوەكە 

و دانیشتوو  نەتەوەییەكان  كورد انئاخێوەرانی  هەرێمی  ڕێگەی ی  لە  ستان 
هەڕەمەكی دابەشكردنی   بژاردەی  شێوەی  بە  ڕاپرسی  و   ((Randomفۆڕمی 

مەیدانی دەست بە دەست، سنوری كۆكردنەوەی داتاكانیش بۆ زمانی هاوبەش 
دیاریكراوە. كوردستان  هەرێمی  ڕێبازی   لە  لە  بریتییە  توێژینەوەكە  ڕێبازی 

ئێس پی  ئێس  پڕۆگرامی  و   كارەكی  شیكاری  ،  SPSS))   ئێس  كۆزمانەوانیی 

 : سەرەکییەکانووشە 
Lingua Franka, 
Language,  Ethnicity, 
Sociolinguistics, 
Kurdistan region. 

Doi: 

10.25212/lfu.qzj.7.3.1 

و   دیاریدەكات  خشتە  شێوەی  بە  داتاكان  پڕۆگرامە  ئەم  كراوە،  پەیڕەو 
 شیاندەكاتەوە و دەرئەنجامەكان دەخاتەڕوو. 

توێژەر گریمانەی ئەوەی كردووە، كە هەرێمی كوردستان لە چەندین نەتەوە و   
ئەم  زمانەكانی  لە  یەكێك  پێویستە  پێكهاتووە،  جیاوازەوە  زمانی  و  ڕەگەز 

بە تایبەتی زمانی كوردی، ببێتە زمانی هاوبەش بۆ ئاخێوەرەكانی، كە    هەرێمە
دەكەون. بەریەك  جیاجیا  هۆكاری  بە  توێژینەوەی    ڕۆژانە  ئەم  ناوەرۆكی 

پێكهاتووە لە پێشەكی و دووبەش و ئەنجام و پێشنیاز و لیستی سەرچاوەكان  
 و پوختەی تویژینەوەكە بە زمانی عەرەبی و ئینگلیزی.  

كۆزمانەوانی، هەرێمی    مرۆڤناسی،زمانی هاوبەش، زمان،    سەرەكییەكان:وشە 
 كوردستان.  

 : پێشەكی
 كوردستاندا، توێژینەوەیەكیكردنی زمانی هاوبەش لە هەرێمی  یارید)ئەم توێژینەوەیە بە ناونیشانی  

دەرئەنجامی  (كارەكییە  كۆزمانەوانیی خستنەڕووی  بۆ  ڕاپرسی  فۆڕمی  بەكارهێنانی  بە  ئەمەش   ،
وەڵامی پرسیارەكان، ڕێگەیەكی تازەی ئاماری زانستییە لە بواری كۆزمانەوانیی كوردیدا، و ژمارەیەك 

 ە: پرسیاری خستۆتەڕوو، هەوڵدەدات وەڵامی ئەم پرسیارانە بداتەو
ژمارەی   _ 1 زۆری  و  شارستانیەت  و  دەستەڵات  خاوەنی  وڵاتێك  یاخود  هەرێمێك،  لە  زمانێك  ئایا 

دانیشتووان بێت، بۆ نموونە لە هەرێمی كوردستاندا دەبێتە زمانێكی باڵادەست، یاخود نەزانینی ئەم  
 زمانە گرفتت بۆ دروستدەكات؟ 

ئاخێوەرە    _ 2 دەبێتە هۆی كۆكردنەوەی  هاوبەش  زمانی  زمان جیاوازەكانی كۆمەڵگەی هەرێمی ئایا 
 كوردستان، یاخود دەبێتە هۆی دیاریكردن سنورێكی جوگرافی؟ 

ئایا پشتگیری لەوە دەكەیت، كە زمانی كوردی، وەكو زمانی هاوبەش لە نێو گشت ئاخێوەرە زمان    _ 3
 جیاوازەكانی هەرێمی كوردستان بەكاربهیندریت؟

كوردستان  _ 4 هەرێمی  لە  كوردی  زمانی  ئاخێوەراندا  ئایا  لەگەڵ  ناچاری  بە  و  خورتی  بە  دا 
 بەكاردەهێنرێت؟  

  پێكهاتە نەتەوەییەكان و شێوازی توێژینەوەكە تەرخانكراوە، بۆ وەرگرتنی داتا و زانیاری لە سەرجەم  
ئاخێوەرانی دانیشتووی هەرێمی كوردستان لە ڕێگەی دابەشكردنی فۆڕمی ڕاپرسی بە شێوەی بژاردەی 

زمانی    (Random)  هەڕەمەكی بۆ  داتاكانیش  كۆكردنەوەی  سنوری  دەست،  بە  دەست  مەیدانی  و 
كۆزمانەوانیی   ڕێبازی  لە  بریتییە  توێژینەوەكە  ڕێبازی  و  دیاریكراوە  لە هەرێمی كوردستان  هاوبەش 

ناوەرۆكی ئەم توێژینەوەی   .، پەیڕەو كراوەSPSS))یكاری كارەكی و  پڕۆگرامی ئێس پی ئێس ئێس  ش
دووبەش،   و  پێشەكی  لە  یەكەملە  پێكهاتووە  كۆزمانەوانی،    دابەشی  لە  بریتین  زمانی  باسەكانی 

نی هاوبەش، پێناسەی كۆزمانەوانی، دابڕان و یەكبوونی زمان، چەندایەتی و چۆنایەتی زمان، شێوەكا
زمان، زمانی هاوبەش، زاراوەی زمانی هاوبەش، چەمكی زمانی هاوبەش، مێژووی سەرهەڵدانی زمانی  

باس لە لایەنی كارەكی دیاریكردنی زمانی هاوبەش بەشی دووەم هاوبەش، پێناسەی زمانی هاوبەش، 
كۆمەڵگەی دواتر  و  دەكات  كوردستاندا  هەرێمی  تاكەكە  لە  و  زمان  پەیوەندیی  و    س توێژینەوەكە 

ئینجا   و  ڕووندەكاتەوە،  سەرچاوەكان  لیستی  و  و  ئەنجام  زمانی پێشنیاز  بە  تویژینەوەكە  پوختەی 
 .  دەخریتەڕوو عەرەبی و ئینگلیزی

 كۆزمانەوانی و زمانی هاوبەش:   _1
 : Sociolinguisticsپێناسەی كۆزمانەوانی  _1_1

ئەوەی كۆزمانەوانی       پێناسەی    ،دوای  زمانەوانان كەوتنە  ناساند،  زانستێكی سەربەخۆ خۆی  وەكو 
پێناسانە   لەم  هەندێك  دەزانرێت،  پێویست  بە  بۆیە  هەر  زانستەوە،  بەم  سەبارەت  جۆراوجۆر 

 و. وبخەینەڕ

الخولی دەڵێت:    _  لە گرفتەكانی )محمد علی  لێكۆڵینەوە  لە زمانەوانیی كارەكی،  لقێكە  كۆزمانەوانی 
نێوان  دیالێكتی جوگر ئاڵوگۆڕكراوەكانی  افی و دیالێكتی كۆمەڵایەتی و جووت زمانی و كاریگەرییە 

 .(261:   1991محمد علي الخولي,  )(زمان و كۆمەڵگە دەكات 

دەڵێت:    _   كۆزمانەوانیدا  پێناسەی  بارەی  لە  كریستاڵ  زمانەوانی،  )دەیڤید  لە  لقێكە  كۆزمانەوانی 
لەم ڕێگایانە دەكات، كە زمان   بە دیاریكراوی لێكۆڵینەوە  لەگەڵ كۆمەڵگەی مرۆڤایەتیدا یەكدەخات، 

مرۆڤناسی   نەژادی،  وەكو  چەمكەكانی،  پیشاندانی  داب,  Ethnicityلەگەڵ  ونەریتی  ڕەگەزی، 
  (Crystal, 1992: 357- 358). (كۆمەڵایەتی

دەكەن،  _  بەوە  ئاماژە  میللەر  و  دیالێكتە  )ئەرەنۆف  لە  توێژینەوە  و كۆزمانەوانی  جۆراوجۆرەكان 
جۆرەكانی زمان و كاریگەری زمان لە سەر كۆمەڵگە و بە پێچەوانەشەوە دەكات و هەندێ لایەنی گرنگ  

 )(Aronoff and Rees- Miller, 2003: 563).شاراوەیان پیشاندەداتن و

ڵایەتی ئەو زانستەیە، توێژینەوە دەكات، لە واتای كۆمە)جون لاینز لە پێناسەی كۆزمانەوانیدا، دەڵیت:  _ 
و  زمان  ڕۆنانی  نێوان  لە  هاوبەش  مەرجی  كۆمەڵێك  و  بەكارهێنانی  و  زمان  سیستەمی  لە 

 . (21: 2004محمد محمد يونس علي، )(كۆمەڵایەتی
ماتیۆس_  كۆزمانەوانی  پێناسەی  بە  سەبارەت  دەكات،  Matthewsهەر  بەوە  كۆزمانەوانی  ) ئاماژە 

   (Matthews, 2011: 372).(لێكۆڵینەوەیەكی زمانییە، پەیوەستە بە كۆمەڵگەوە
 بەم جۆرە كۆزمانەوانی دەناسێنین.  لە پێناسەیەكی تردا لێرەدا 

كۆزمانەوانی لێكۆڵینەوە لە پەیوەندی جۆرەكانی دیالێكت و زمانەكان و چەمكە كۆمەڵایەتییەكان لە  _ 
 كۆمەڵگەی مرۆڤایەتی دەكات. 

نا     و  بە یەكترییەوە گڕێدراون  واتە بەم شێوەیە زمان و كۆمەڵگە  بكرێنەوە،  لە یەكتری جودا  بێت 
تەواكەری یەكترن و دژی یەكدی نین و هەر یەكەیان ئەوی تر تەواو دەكات.   هەردوولایەن هاوتەریب و

 وەكو زانستێك لایەنی پەیوەندی زمان بە كۆمەڵگەوە چییە، دەیخاتە بەر لێكدانەوە  ،واتە؛ كۆزمانەوانی
ڕوانگەیەوە  لەم  هەر  بدۆزێتەوە.  ڕوون  شێوەیەكی  بە  پەیوەندییەكە  ڕایەلەی  تاكو  شیكردنەوە،  و 
لە   باس  و  دەدات  كۆمەڵگەدا  ناو  لە  زمان  بەكارهێنانی  لە  ئەزمونی  لایەنی  بە  بایەخ  كۆزمانەوانی 

ترەوە هەمەجۆری و فرەزمانی و شێوەكانی زمان لە  هەمەلا یەنی پسپۆرییەكان دەكات و لە لایەكی 
زمانەوانیدا  لە  بەشێك  بە  كۆزمانەوانی  ئەوەی  سەرەڕای  دەكات.  دەستنیشان  كۆمەڵگەیەدا  تاكە 

ەوە  ێت، بەدواداچوونیش لەو ڕێباز و شێوازانەش دەكات، كە زمان لەگەڵ كۆمەڵگە بە یەكترییردادەن
 ونەریتی كۆمەڵایەتی و لایەنەكانی تری كۆمەڵگەی مرۆڤایەتی. ەستێتەوە، سەبارەت بە دابدەب

 بە پێی پێوەرێكی  (بەشكردنی)یان    (نیبەشەكا)ی مرۆڤ لە  (دركاندن)ئەگەر وابوو، زمانەوانی لە     
بە لێكۆڵینەوەدا،  پێناو  لە  جیابكرێتەوە،    دیاریكراو،  بابەتی  ەوانی  كۆزمان  هەربۆیەلێكۆڵینەوەیەكی 

لە   لێكۆڵینەوە  یاخود  دێنێتەدی،  كۆمەڵگەدا  لە  كە  دەربڕینەی،  بەو  دەكات،  زمان  لە  لێكۆڵینەوە 
دەبێت زمانی  كاردانەوەی  كاتێك  دەكات،  زمانەوانیدا  الراجحي,)دیاردەكانی  واتە؛  .  ( 24:  1995عبده 

بك بە پێی پێوەر بەش بەش  لە زمانەوانیدا گوتن  تێگەشتن و شیكردنەوە  بۆ  ئەم  دەكرێت،  رێت, كە 
گوتنە لە كۆزمانەوانیدا سەرچاوەكەی كۆمەڵگەیە، ئنجا لەو كاتەدا بە پێی كاردانەوەی زمانی، دەكرێت  

بكرێت.  دیا دیاری  زمانەوانی  بۆ )بەم جۆرە  ردەكانی  تاقیكاری  لێكۆڵینەوەی  لە  بریتییە  كۆزمانەوانی 
كۆمەڵگەدا   لە  زمان  بەكارهێنانی  توێژینەو  (...)چۆنیەتی  و بوارێكە  دەكات  فرەپسیۆرییەكان  لە  ە 

هەمەجۆر لە  یەك  هەر  بە  زۆر  كۆمەڵگەیەكی  یگرنگیەكی  لە  زمان  شێوەكانی  و  فرەزمانی  و  زمان  ی 
   )(Aronoff and Rees- Miller, 2003: 563).دیاریكراودا دەدات

 دابڕان و یەكبوونی زمان: _ 1_ 1_ 1
یەكب    و  دابڕان  بابی  ولەبارەی  لە  زمان  ن ونی  بە  هەیە،  داستانێك  تەوراتدا  داستانی دوازدەمی  اوی 

لە ڕۆژگارە كۆنەكاندا هەموو مرۆڤەكان بە یەك  )ۆكی ئەم داستانە بەم شێوەیەیە:  بورجی بابل، كە ناوەر
با هەموومان پێكەوە لە سەر  وزمان قسەیان دەكرد. دواتر هەموویان بە یەكەوە كۆب ونەوە و وتیان 

بكەین و بورج و بینای وا بەرز بێت، كە لە ئاسماندا بدرەوشێتەوە،   زەوی شارێك بۆ خۆمان دروست
و   بورج  بەم  و  خوارەوە  هاتە  خواوەند  كاتەدا  لەو  ڕزگاربكەین.  دابەشبون  و  دابڕان  لە  خۆمان  تاكو 

و، بۆیە خواوەند بۆ نەهێشتنی نەخشە و بیرۆكەی مرۆڤەكان ڕاماو كارێكی كرد،  وبینایانەی سەرسام ب
ان لە زمانی یەكتر نەگەیشتن و دابڕان و دووبەرەكی لە نێوانیان دەستی پێكرد و لە كە چیتر مرۆڤەك

. ئەم داستانە ئەگەرچی داستانێكی كەتواری نییە، (22:  2011هێرش كەریم،()سەر زەوی بڵاوبونەوە
بەڵام چەند ڕاستییەك لە خۆدەگرێت، ئەویش بە شێوەیەكی ئاشكرا هەست بە بونی زمان دەكرێت لە  

ناتوانێت  ژیانی   مرۆڤ  شێوەیە  هیچ  بە  بووە،  تێكەڵ  مرۆڤ  ژیانی  لەگەڵ  وا  زمان  كە  ڕۆژانەدا، 
دەستبەرداری بێت. لە هەمان كاتیشدا گۆڕانە زمانەییەكان بە دیالێكتەكانیشەوە، چ بە دووركەوتنەوە،  

 چ بە نزیكبونەوە لەیەكتری بە ڕوونی لە ژیانی كۆمەڵگەی مرۆڤایەتی ڕەنگی داوەتەوە. 

لە ژیانی زماندا، دوو لایەنی جیاواز و دژ بە یەك هەیە، یەكێكیان بەرەو دابەشبوون بۆ  )بۆیە  هەر    
و   دابەشبوون  ئەم  دەچێت.  بوون  فرەوان  و  یەكگرتن  بەرەو  دووەمیان  و  دەڕوات  دیالێكت  و  زمان 

زمان   هۆی  یەكگرتنەی  كاریگەری  دەبێت    ەوەڕووداوەكانبە  زمان یو  كۆمەڵەكانی  سەر  لە  ان 
بووە هۆی پەیدابوونی گریكی ))  ونەوونە ئەم دابەش بو. بۆ نم(170:  1963محمود السعران،  ()دەبێت

كۆن و لاتینی و سەنسكریتی لە زمانی هیندوئەوروپی بنچینەوە و یان پەیدابوونی فەرەنسی و ئیتالی  

ن لە ناو . بەم پێیەی  زما( 109:  2011محمد معروف فتاح،(()و ئیسپانی لە كەرتبوونی زمانی لاتینیەوە
كۆمەڵگەدا كاردەكات، بەردەوام دەكەوێتە ژێر كاریگەری ئەم ڕووداوانەی لە ناو كۆمەڵگە ڕوودەدەن،  

لە ملمڵانێی بەردەوام دایە و بەرەو گۆڕان دەڕوات. جاری وا هەیە، ئەم گۆڕانە زمان  بەو هۆیەشەوە  
زاڵب بەرەو  یان دیالێكتە  باڵادەست دەبات و جاری واش هەیەوزمان،  و  یان دیالێكتە  ون  ئەم زمانە،   ،

دوو خواستی دژ بەیەك، ئاڕاستەی )بەرەو لێكترازان و جیاوازی و دوركەوتنەوە دەبات. لەم سۆنگەیەوە  
زمانییە.   یەكبوونی  و هۆكاری  زمانی  دابڕانی  ئەوانیش هۆكاری  دەبەن،  ڕێگەی جیاواز  دوو  بۆ  زمان 

دەبا و جیابوونەوە  دابڕان  بەرەو  زمان  زمانی،  هاوسەنگی  دابڕانی  بۆ  زمان  زمانیش،  یەكبوونی  و  ت 
ملمڵانێزمانی   ئاكامی  لە  و  یەكبوون، دەگەڕینێتەوە  و هۆكاری  دابڕان  هۆكاری  هۆكارەدا:  ئەم دوو  ی 

و   هەرێمی  دیالێكتەكانی  و  ناوچەیی  و  كۆمەڵایەتی  و  تایبەت  زمانی  لە  جیاواز  جۆراوجۆری  زمانی 
هاوبەش پەیدادەبێت  ،زمانی  گەل  یەك  لای  الضامن, ح()لە  صالح  ئەم   . (115:  1989اتم  كەواتە؛ 

دەكات  وا  جیاوازدا   ،ملمڵانێیە  ئاستی  لە  جۆراوجۆر  زمانی  و  دیالێكت  زماندا  یەك  خودی  ناو  لە 
سەرهەڵبدات و كۆمەڵگە بۆ پلە و چین و پیشەی هەمەجۆر دابەش بكات، كە هەر یەكەیان پێویستیان  

ە و چین و پیشەی خۆیان هەیە، كە ئەمەش یەكێكە لەو  ونی ئەم جۆرە دیالێكتە، یان زمانە لە پل وبە ب
 ونی هەیە.وتایبەتمەندیانەی لە زماند ب

 چەندایەتی و چۆنایەتی زمانی:_ 2_ 1_ 1
ندایەتی و چۆنایەتی   كاتێك دوو زمان بە هەر هۆكارێك بەریەك دەكەون، ڕاستەوخۆ لەسەر بنەمای چە  

نێ و بەو هۆیەشەوە گۆڕان لە پێكهاتەی كۆمەڵایەتی و زمانی ڕوودەدات. واتە؛ كاتێك دەكەونە ملمڵا
ڕێن، یان تێكەڵ  دوو زمان بەهۆی شەڕوشۆر و داگیركاری و بازرگانی و كۆچكردنەوە لە یەكتر دادەب))

دەستە سەر  دەبێتە  یەكیان  تاوەكو  ململانێی  دەكەونە  و  و  (()دەبن  بەرزنجی  عەبدوول  فەریدوون 
رەشید، پێناو  (22:  2013سەباح  لە  زمانی  دۆخی  دوو  بەرانبەر  دەكەونە  زمانەكان  شێوەیە  بەم   .

 سەركەوتنی یەكێكیان بەسەر ئەوی تردا.  

چەندا    ڕووی  لە  كە  یەكەمدا،  دۆخی  ئەگەر  لە  ڕووی  )یەتییە،  لە  بن  دواكەوتوو  میللەت  دوو 
شارستانیەت، ژمارەی یەكێكیان لە هی ئەوەی تر زۆرتر بێت، جا لەبەر ئەوەی زمانی دانیشتووانەكەی 

بەمەرجێك هەردوو زمانەكە  زۆرە، خۆی بەسەر زمانەكەی تردا زاڵ دەكات و دەبێتە زمانی هەمووان،  

ئەگەر خاوەن هەردوو  )). یاخود  (243: 2007عەبدولواحید وافی،عەلی  ()ەچەڵەكی زمانی بنلە یەك ڕ
زمانەكە لە ڕووی شارستانییەوە نزم بوون ئەو كاتە بنەمای چەندایەتی ڕۆڵ لەو سەركەوتنە دەگێڕێ 

فەریدوون عەبدوول  (()لەوەی دوو نەتەوە لە ڕووی ژمارەوە زۆرتر بن، ئەو كاتە سەركەوتن بۆ ئەو دەبێ
. بۆ نمونە كاتێ ئینگلیزییەسەكسۆنییەكان، لە ناوەڕاستی (25-24:  2013ید،بەرزنجی و سەباح رەش

، كە سەڵتییەكان  وبومانەكەیان بەسەر زمانی سەڵتی زاڵئەوروپاوە هاتنە ئینگلتەرا و زۆری پێنەچوو ز
ون. هەردوو  وون، چونكە ژمارەی سەڵتییەكان لەم ناوچەیە كەم بودانیشتووی ڕەسەنی ناوچەكەش ب

لە ب  زمانەكەش  دواكەوتوو  ڕۆشنبیرییەوە  و  شارستانییەت  خێڕووی  بە  سەر  و  زمانی  وون  زانە 
 . بوون هیندۆئەوروپیەوە

كاتێك یەكێك لە نەتەوە خاوەن شارستانییەتێكی  ))لە دۆخی دووەمدا، كە لە ڕووی چۆنایەتییە. واتە؛     
بۆ زمانی خاوەن    بەرزن، هەرچەندە لە ڕووی ژمارەوە كەمیش بن لەو جۆرە ململانێیەدا سەركەوتن

میللەتی سەركەوتوو لە ڕووی شارستانیەتەوە لە هی  ). ئەگەر  (25هەمان سەرچاوە:  )((شارستانی دەبێ
سەرنەكەوتوو پێشكەوتوو تر بێت، لەم دۆخەدا زمانەكەی سەركەوتن بەدەست دێنیت و دەبێتە زمانی 

هەردوو   دەبێت  بێت،  كەمتر  میللەتەكەشی  ژمارەی  ئەگەر  یەك  دانیشتووانەكە،  بە  سەر  زمانەكەش 
. بۆ نمونە ڕۆمانەكان دوای ئەوەی ناوەڕاست  (244:  2007عەلی عەبدولواحید وافی،)  (خێزانە زمان بن

كرد، زمانەكەیان، خۆی بە سەر زمانەكانی ئیتاڵی و ئیسپانی  وو و ڕۆژهەڵاتی ئەوروپایان داگیر و خوار
یاخود ئارامییەكان بە هۆی داگیركاری ئەو و فەرەنسی و ئەڵبی ناوەڕاست و ئەلیریای ناوچەكە زاڵكرد،  

ی خۆیان بەسەر ئەو زمانانەدا وڵاتانەی، كە بە زمانی ئەكادی و فینیقی و عیبری قسەیان دەكرد، زمانەكە
بزاڵ كەمتر  ژمارەیان  ئارامییەكان  و  ڕۆمانەكان  ئەوەشدا  لەگەڵ  دانیشتووانی  وكرد.  بەرانبەر  لە  و 

 ون لە بەرانبەر ئەواندا.و ستانییەتی پێشكەوتووتر بڕەسەنی ناوچەكان، بەڵام خاوەنی شار
لە    تردا  وبزاڵ  (چەندایەتی و چۆنایەتی)دۆخی  لە هەردوو دۆخەكەدا،  ونی زمانێك بە سەر زمانێكی 

پێویستی بە كاتێكی زۆر هەیە، هەندێ جار دوو تا چوار سەدە، ڕەنگە زیاتریش بخایەنێت، ئەگەر لە  
ە زەحمەت و بە ماوەیەكی  واش هەیە زمانێك بە سەر زمانێكی تردا بیەك بنەچەی زماندا بن. جاری  

زاڵ  بنەچەدا  درێژ  لە  كە  بولغارییەكان،  نمونە  بۆ  دابێت.  خۆی  زمانی  خێزانە  لە  ئەوە  بێ  بە  دەبێت، 
زمانەكەیان نەما    ون،وتێكەڵ ب  (سڵاڤی)كە هاتنە بەڵقان و لەگەڵ میللەتانی سەقالیب,  Finoisفینوانین

و زمانی سەقالیبان بەكارهێنا، چونكە ژمارەی بولغارییەكان لە بەرانبەر سەقالیبیەكان زۆر  و لە جیاتی ئە
 (1)ون.وكەم ب

 شێوەكانی زمان: _ 3_ 1_ 1
بۆیە     هەر  دادەڕێژێت.  كۆمەڵگە  بنیاتی  لەسەر  زمان  شێوەكانی  ڕوانگەی )كۆزمانەوانی،  لە  زمان 

پێی   بە  نوێدا  دابەشكردنێكی  لە  و  كۆزمانەوانییەوە،  خەڵكی  ڕووكاری  كۆمەڵایەتی  پلەی  و  پێگە 
وانیینە، وا ئەم تێڕ .(125: 1986محمد معروف فتاح،()میرییەوە، خۆی لە چەند شێوەیەك دەبینێتەوە

كە   لەدەكات،  كە  شێوەیەی،  ئەو  گوێرەی  بە  جیاواز  زمان  شێوەی  بەكاردەهێنرێت،  كۆمەڵگەدا  ناو 
 وەیە. وەربگرێت و ناوی جیاوازیشی لێ بنرێت، بەم شێ

   Lingua franca: زمانی هاوبەش _ 1_ 3_ 1_ 1
 زاراوەی زمانی هاوبەش: _ 1_ 1_ 3_ 1_ 1

لینگوا  )سەرەتا زاراوەی زمانی هاوبەش، وەكو زاراوەیەكی زمانی  پێویستی بە ناساندن هەیە، هەربۆیە  
لە زمانەوانیدا  )و     (Crystal,2008: 282). (فرانكا زاراوەیەكە لە زمانەوانیی كۆمەڵایتی بەكارهاتووە

دەناسرێت لینگوافرانا  بە  هاوبەش  عەبدولسەلام)  (زمانی  و  عەلی  سەبری  نەجمەدین   شێرزاد 
زمانی ئەلمانی كۆن، یان زمانی   واتە،  Frankish tongueمانایلینگوافرانكا بە). و  (65:  2011عەبدوللا،

دێت فەرەنسیئەنت)و  (Crystal,2008: 230).(فرانكەكان  زاراوەی  ماییە    Langue communeوان 
محمد   دكتۆر  و  بەكارهێبەكارهێناوە  گشتی  زمانی  زاراوەی  المسدی  مندور  عبدالسلام  دكتۆر  و  ناوە 

السامرائي،) (زاراوەی زمانی هاوبەشی بەكارهێناوە لە بەرانبەر لینگوا   و   .(40:  2017عمر رشيد شاكر 
زاراوەی   زاراوەكەی (22:  2009یار سابیر،كام()Frankish Language)فرانكا  بەرانبەر  و  بەكاردێت   .

هەندێ جار بە لینگوافرانكا دەگووترێت ) و Language Common.  ماییە بە زمانی ئینگلیزی دەبێتە
بۆ   ( اللغة المشتركة)لە زمانی عەرەبیشدا زاراوەی    و  Interlingua ) .(Crystal,2008: 282)ئینترلینگوا
 .(165: 1985اب, رمضان عبدالتو) بەكاردێت

 
 . (24:  2013فەریدوون عەبدوول بەرزنجی و سەباح رەشید،)،(245-244:  2007عەلی عەبدولواحید وافی، )بڕوانە)1( 

لە زۆر  )) هەر بۆ زیاتر ڕوونكردنەوەی ئەم زاراوەیە، دكتۆر وریا عمر ئەمین ئاماژەی بەوەكردووە، كە  
و   هەیە  خۆی  زمانی  یەكە  هەر  ئەژین  پێكەوە  جیاواز  میللەتێكی  چەن  جیهانەدا  ئەم  تری  شوێنی 

و لەیەك ئەگەن  پێوەندی لە نێوانیانا هەیە. یەكێ لەم زمانانە ئەبێ بە زمانی هاوبەش بەو هۆیەوە هەمو 
 .  (80:  2011وریا عومەر ئەمین،(()ئەم جۆرە زمانە بە لینگووەفرانكە ناوئەبرێ

بۆ ئەم قۆناغ     لینگوافرانكا  زاراوەی  بەكارهێنانی  تێپەڕینی   ێكسەرەتای  بە  بووە، دواتر  پێویستیەك 
ەربۆیە لێرەدا  كات و هۆكارەكانی گۆڕانی كۆمەڵایەتی و زمانی، چەندین زاراوەی تری بۆ بەكارهات. ه

بە پێویست دەزانرێت، كە لە جیاتی زاراوەی لینگوافرانكا و هاوچەشنەكانی، زاراوەی زمانی هاوبەش 
 بەكاربهێندرێت.

 چەمكی زمانی هاوبەش: _2_1_3_1_1
مەبەست لە چەمكی زمانی هاوبەش، تێگەیشتنە لە ڕووی ناوەرۆكەوە، كە چ چەمك و واتایەك لە      

دانیشتووانی زۆربەی ناوچەكانی جیهان، كە خەڵكی تێدایە، )خۆدەگرێت. هەر بۆیە لە ئێستادا دەبینین  
پەیوەند ئارەزووی  هۆیەوە  بەو  كۆمەڵەكان  دەكەن،  قسە  ناوچانەدا  لەم  جۆراوجۆر  زمانی  ی  بە 

لینگوافرانكا  )و    (Fromkin and etal, 2014:301).(كۆمەڵایەتی و پەیام و ڕیكڵامی بازرگانی دەكەن
شێرزاد  ()دەبێتە كەرستەیەكی پەیوەندیكردنی لێكتێگەیشتن لە نێوان دوو كەس، یاخود دوو گرووپدا

عەبدوللا، نەجمەدین  عەبدولسەلام  و  عەلی  بۆیە    .(65:  2011سەبری  د))هەر  هەندێك  ەوڵەت  لە 
نیشتیمانی دەوڵەتەكەی   لەگەڵ زمانی  بە زمانی دووەم قسە دەكەن  ئەتنیكی دی هەیە كە  كۆمەڵێك 

هاوبەش زمانێكی  دەبێتە  نیشتیمانییە  زمانە  ئەم  حاڵەتە  لەم  جا  بۆ   (Lingua Franca)جیاوازە، 
دەوڵەتێكدا لە  جیاوازانە  ئەتنیكە  ئەم  خورشید،(()لەیەكگەیشتنی  حمە  ب(83:  2018فوئاد  پێیە .  ەم 

ئامرتاكە بە  پێویستییان  كۆمەڵگە،  هەیە،  كانی  هاوبەش  هاوبەش ازێكی  زمانی  لە  خۆی  ئەویش 
 بۆ ئەوەی خواست و مەبەستەكانیان بەیەكتر بگەیەنن.  دەبینێتەوە، 

لینگوا فرانكا، وەك زمانێكی كۆمۆن، زمانێكی باو و باڵادەستە، زمانێكە، كە كۆمەڵێ  )لەم ڕوانگەوە      
زمانی هاوبەش بۆ )  و  .(22:  2009كامیار سابیر،()ە، یان دایەلێكت و ناوچە بەكاری دەهێننگەل، نەتەو

كە زمانێكی كۆمۆنیان نییە، یان كۆمەڵێ دایەلێكتی   ت،پێوەندیی ئەو نەتەوە و جڤاكانە بەكاردەهێنرێ
زمانی    دیاخو  .( هەمان سەرچاوە()ئەوەندە دووریان هەیە، پێویستیان بە زمانێكە، كە كۆیان بكاتەوە

زۆر جار لە ئاخاوتنی ڕۆژانەدا، وەكو زمانێكی یاریدەدەر بۆ دروستكردنی پەیوندی لە نێو )هاوبەش  
 .(Crystal,2008: 282)(ئەو كۆمەڵە خەڵكانە بەكاردێت، كە زمانی ڕەسەنی ئاخاوتنیان جیاوازە

ب    ناوچەیەك نیشتەجێ  لە  زمانی جیاوازەوە ئاخاوتن  ونە و بە  وهەروەها هەر كۆمەڵە خەڵكێك، كە 
دەكەن، پێویستییان بە زمانێكی هاوبەش هەیە، بۆ ئەوەی پێداویستی ڕۆژانەیان جێبەجێ بكەن. جاری  
واش هەیە، نەتەوەیەك لە چەندین دیالێكت پێكهاتووە، ئەم دیالێكتانە ڕادەی تێكگەیشتن لە نێوانیان  

 ازێكی هاوبەشی لێكتێگەیشتن هەیە.امریە لەم كاتەدا پێویستییان بە ئدەگاتە پلەی سفر، هەربۆ

 مێژووی سەرهەڵدانی زمانی هاوبەش:_3_1_3_1_1
سەرجەم    ئەوەی  بۆ  تێگەیشتندایە،  لێك  زمانێكی  هێنانەدی  و  داهێنان  هەوڵی  لە  دەمێكە  مرۆڤ 

مرۆڤایەتی ئاخاوتنی پێ بكات، یاخود هەر هیچ نەبێت، ئەو كۆمەڵگەیە، كە تیایدا دەژی و بە سنورێك 
بكات. هەربۆیە   ئاخاوتن پێ دروست  نێو هاوەڵانیدا پەیوەندیی  لە  مانێكی  هەبوونی ز))دەورەدراوە 

 . (80: 2011وریا عومەر ئەمین،(()هاوبەش لە جیهانا ئاواتێكی هەرە كۆنی مرۆڤە

مەبەستەش      ئەم  بۆ  هەیە.  دەستپێكێكی  و  سەرەتا  زمانەش  جۆرە  ئەم  سەدەكانی )كەواتە؛  لە 
ناوەڕاستدا، زمانێكی بازرگانیی تێكەڵاو، كە بە ڕادەیەكی زۆر پشتی بە زمانی ئیتاڵی نوێ و دیالێكتی  

پرۆڤێنس  )  Provencalرۆڤیشنالیەپ دەكەوێتە  پرۆڤیشنالیە  باشوری Provence دیالێكتی  لە 
دەبەست و بەكاردەهێنرا لە كەنارەكانی دەریای سپی ناوەڕاست، كە ئەو زمانە   (ڕۆژهەڵاتی فەرەنسا

هاوبەش زمانی  دەگووترا  یاخود    Lingua franca)  .(Fromkin and etal , 2014:302) پێی 
زمانی فەرەنسی و ئیسپانی و یۆنانی و    یتێكەڵاو  و  نكا، زمانێكە بە زۆری لە زمانی ئیتالیلینگوافرا)

:  1991محمد علی الخولی،()ریای سپی ناوەڕاست بەكارهاتووەعەرەبی پێكهاتووە و لە كەناراوەكانی دە
كاتەدا  (155 لەم  ناوەڕاست ).  سپی  دەریای  گەلانی  نێو  لە  هاوبەش  زمانی  وەكو    لینگوافرانكا، 

 (Crystal,2008: 230). (بەكارهاتووە
وەكو      سەرەتا،  و  ناوەڕاست  سەدەكانی  بۆ  دەگەڕێتەوە  سەرهەڵدانی  قۆناغی  لینگوافرانكا  كەواتە؛ 

 Linguaزاراوەی)زمانێكی بازرگانی بە پێی پێویستی قۆناغەكە بەدیاركەوت. دواتر بە تێپەڕینی كات 

franca    گشتێنراوە،  لە سەر ئەم شێوەیە بەكارهێنراوە و بە دڵنیاییەوە  بەتەواوی بە سەر زمانەكانی تردا

واتە؛ ئەم   )(Fromkin and etal, 2014:302).دوای ئەمە، هەر زمانێك دەتوانێت ببێتە زمانی هاوبەش
زمانە دوای سەرهەڵدانی لە زمانی بازرگانییەوە، گۆڕانی بەخۆیەوە دیت و شێوەكەی گۆڕا بۆ زمانێكی  

زم هەموو  بەكارهاوبەش،  و  خۆبگرێت  لە  فۆڕمە  ئەم  دەتوانێت،  نمی  انێكیش  بۆ  لە  ))ونە  وبهێنێت. 
زەمانی عوسمانییەكان، كورد و عەرەب و تورك هەموو پێكەوە بە زمانێكی هاوبەش قسەیان دەكرد كە  

زمانێئەویش   بوو،  بووتوركی  نێوانیان  هاوبەشی  خورشید،()كی  حمە  لە (83:  2018فوئاد  واتە؛   .
فەرمان بسەردەمی  ئارادا  لە  تریش  زمانی  ئەگەر چی  زمانی  وڕەوایی خەلافەتی عوسمانیدا،  وەكو  و، 

و، بەڵام لە هەمان كاتدا زمانی توركی، وەكو زمانی هاوبەش لە نێو ئاخێوەرە  و عەرەبی، كە زمانی ئاین ب
 بۆ پەیوەندیی ئاخاوتن  بەكاردەهات.سنوری دەستەڵاتی خەلافەتی عوسمانیدا زمان جیاوازەكان 

 پێناسەی زمانی هاوبەش: _4_1_3_1_1
هە هاوبەش،  زمانی  پێناسەكردنی  بە  سەبارەت  تر   لایەنی  هەندێ  و  پێی زمانەوانان  بە  ریەكەیان 

تێڕ  و  بە  بیروبۆچوون  لێرەدا  هەربۆیە  كردووە،  هاوبەشی  زمانی  پێناسەی  خۆیەوە  تایبەتی  وانینی 
 و.وبخرێتەڕپێویست دەزانرێت، هەندێ پێناسەی زمانی هاوبەش 

زمانێكە بەردەوام بەكاردێت لە لایەن ))یونسكۆ بەم شێوەیە پێناسەی زمانی هاوبەش دەكات، كە    _ 1
كەسانەی ئ   ئەو  بۆ  جیاوازن  زمانی  خاوەنی  لە  كە  پەیوەندیكردن  ڕەوشی  اسانكردنی 

  (Bakir,2010:116).((نێوانیاندا
ئەو زمانەیە، لە  )هاوبەش، جەخت لەوە دەكاتەوە، كە  زمانەوان ئوتو یسپرسن لە پێناسەی زمانی    _ 2

 .(38: 1966عبدالرحمن أيوب،)(سیفاتە زمانییەكانی هەر هەرێمێكی دیاریكراو ڕزگاری بووە
كردووەMatthews ماتیۆس  _ 3 هاوبەشی  زمانی  پێناسەی  بۆ (وا  زمانێك  نێوان    هەر  پەیوەندی 

ی گشتی لە نێوانیاندا نەبێت، ئەو زمانە دەبێتە هات، كە كۆمەڵەكان هیچ زمانێكی تركۆمەڵەكان بەكار
 .(Matthews,2011: 227()زمانی هاوبەش

دەڵێت،    _ 4 ڤندریس  فەڕەنسی  زمانەوانی  هاوبەشدا  زمانی  تری  پێناسەیەكی  هاوبەش  )لە  زمانی 
ونی زمانێك جێبەجێ دەكرێت، بەو هۆیەی ئەو زمانە هەبووە، وەكو  وهەمیشە لەسەر بنچینەی هەب

 . (328: 2014ڤندریس،ج. ()وبەش لە لایەن تاكە جیاوازەكانی ئاخێوەرانەوە وەردەگیرێتزمانێكی ها

كە    _ 5 دەكات،  بەوە  ئاماژە  هاوبەش  زمانی  پێناسەكردنی  لە  الخولی  علی  هاوبەش، )محمد  زمانی 
محمد علی ()ە هاوبەشی دەكاتتاكەكانی گەلێكەو  نێو، یان لەیان چەند وڵاتێك  ،زمانێكە چەند گەلێك

 . (47:  1991، يالخول

سەبارەت بە پێناسەی زمانی هاوبەش دكتۆر عبدالرحمن أیوب پێكهاتەی زمانی هاوبەش و ژینگەی    _ 6
دەڵێت و  دەكات  بەیەكتری  تێكەڵ  لە )  :بەكارهێنانی  زانایان  و  ئەدیب  زمانەیە  ئەو  هاوبەش  زمانی 

نستیدا، وەكو قوتابخانە  سەرجەم بەشەكانی نیشتمان بەكاری دەهێنن و پێی دەنووسن، لە دەزگاكانی زا
مییەكان  و لە هەمان كاتیشدا فەرمانگە فەر  و زانكۆكان كار لە سەر فێربونی زمانی هاوبەش دەكەن

و   دەكات  بەهێز  هاوبەش  زمانی  پایەی  ئەمانە  هەموو  و  دەدەن  زمانە  ئەو  بەكارهێنانی  بە  بایەخ 
 . (38: 1966أيوب،عبدالرحمن ) (دەستەڵات و ژمارەشی زیاتر دەكات

ئەو زمانەیە، كە  )  ت بە پێناسەی زمانی هاوبەش دەڵێت:سەبارەعمر رشيد شاكر السامرائي  دكتۆر    _ 7
دەكەن تیادا  هاوبەشی  گەلێك  تاكەكانی  یان  وڵاتان،  یان  گەل،  شاكر  )  (ژمارەیەك  رشيد  عمر 

 . (44: 2017السامرائي،

زمانی هاوبەش ))ەی زمانی هاوبەشی كردووە.  دكتۆر نەریمان عەبدوڵڵا خۆشناو بەم شێوەیە پێناس  _ 8
گەل و فرەزمان بن، ئەم زمانەش بۆ  بەی زۆری وڵاتێك دەیزانن، كە فرەئەو زمانەیە كە هەموو یان زۆر

 . ( 38: 2014نەریمان عەبدوڵڵا خۆشناو، )  ((لەیەكگەیشتنی نێوان گەلانی یەك وڵات بەكاردەهێنرێت

ه  _ 9 هاوبەشدا  زمانی  تری  پێناسەیەكی  تاكانە  )اتووە،  لە  ئەو  لایەن  لە  هاوبەش  زمانێكی 
 . (44:  2017عمر رشيد شاكر السامرائي،)(بەكاردەهێنرێت، كە وێنەیەكی گوتنی جیاوازیان لە لادا هەیە

زمانی    كە  دیاردەكەوێت،  بە  ئەوە  كراوە،  هاوبەش  زمانی  بە  سەبارەت  كە  پێناسانەدا،  لەم  كەواتە؛ 
ەزمانەكان، یاخود دیالێكتە لێك دوورەكانی گەلێك بەكاردەهێنرێت،  هاوبەش ئەو زمانەیە لە هەرێمی فر

بۆ مەبەستی پەیوەندیكردن و لێكتێگەیشتن و نووسین، ئەم زمانە هەندێ جار بە هۆی  فرەوانی لە  
 تێدەپەڕێنێت.  یشبەكارهێنانی سنوری هەرێم و وڵاتان

 دیاریكردنی زمانی هاوبەش لە هەرێمی كوردستاندا:  كارەكیی لایەنی  _2

 كۆمەڵگەی توێژینەوەكە:_1_2
كوردستان       هەرێمی  كۆمەڵگەی  كارەكی،  لایەنی  و  تویژینەوەكە  كۆمەڵگەی  لایەنی  بە  سەبارەت 

ئامادەكراوە، یەكێكە لە    (1)كراوەتەوە، نمونەی توێژینەوەكە و فۆڕمی ڕاپرسی، كە بە پێوەری لیگەرت
رین ڕێگە بۆ كۆكردنەوەی داتا و زانیاری بۆ بە دەستهێنانی دەرئەنجامی توێژینەوەكە. كە تیایدا گرنگت

سوریت،    (450) توركمان،  كورد،  ئاخێوەرانی  بەسەر  هەڕەمەكی  شێوەیەكی  بە  ڕاپرسی  فۆڕمی 
ر بەسە  دائەرمەنی، عەرەبی لە پارێزگاكانی هەولێر، سلێمانی، دهۆك و هەڵەبجە لە هەرێمی كوردستان

لەم   و  دابەشكراوە  ڕاپرسییە،    (450)ئاخێوەران  و   (417)فۆڕمی  زانیاری  كە  گەڕاوەتەوە،  فۆڕمیان 
ونی بنەمای زانستی و وەڵام دانەوەی نادروست  وفۆڕمیان لەبەر نەب  (20) داتاكانیان شیكراونەتەوە و  

هەژمارنەكراون،   و  هۆك   (13)پوچەڵكراونەتەوە  بە  بەرتوێژان  لایەن  لە  هەر  جیاجیا  فۆڕمیان  اری 
 نەگەڕایەوە ناو كۆمەڵگەی توێژینەوەكە. 

 پەیوەندی زمان و تاكەكەس:_2_2

پەیوەندی نێوان زمان و تاكەكەس سەبارەت  بە شێوەی كارەكی حەوت پرسیار ( 7)لێرەدا لە ڕێگەی    
 :دەخرێتەڕووبە دیاریكردنی زمانی هاوبەش لە هەرێمی كوردستان 

لەگەڵ ئەم ڕایەی، كە ئەگەر زمانێك لە بەرانبەر زمانەكانی تردا لە هەرێمێك، یان وڵاتێك، خاوەنی    _ 1
 بەهێز و باڵادەست؟  و، دەبێتە زمانێكیودەستەڵات و شارستانیەت و زۆری ژمارەی دانیشتووان ب

 
 

 
پێوەری لێگەرت ئەم پێوەرە لەسەر بنەمای پێوانەی ڕێبەندكراوی ڕەهەندی جێگیر دادەمەزرێت، واتە؛ هەبوونی نمرەی  ))1( 

ئەم   بنەڕەتی  ئامانجی  سیستماتیكی،  شێوەیەكی  بە  زنجیرەیی  و  نەگۆڕ  ماددی  یان  شوێنی،  ڕەهەندی  خاوەن  پێوانەیی 
بكات  پێوانە  توێژەر دەیەوێت  تاكانەی  ئەو  ڕای  ئاڕاستەی  دیاریكردنی  لە  بریتییە    2011مەعەن خەلیل عومەر،()پێوەرە 

:343-344) . 

زمانی خاوەن دەستەڵات و شارستانیەت و زۆری ژمارەی دانیشتووان لەگەڵ زمانی  (1)خشتەی ژمارە
 ونەی توێژینەوەكە دەردەخات. وباڵادەست، نم

 ڕێژەی % ونەوەووبارەبود وەڵام پرسیار 

لەگەڵ ئەم ڕایەی، كە ئەگەر زمانێك لە بەرانبەر زمانەكانی  
هەرێمێك، یان وڵاتێك، خاوەنی دەستەڵات و  تردا لە 

شارستانیەت و زۆری ژمارەی دانیشتووان بوو، دەبێتە  
 زمانێكی بەهێز و باڵادەست؟ 

 39.1% 163 لەگەڵم بەتەواوی 

 33.6% 140 لەگەڵم 

 15.1% 63 بێلایەنم

 8.6% 36 م نی لەگەڵ

م  نی لەگەڵ
 بەتەواوی

15 %3.6 

 100.0% 417 كۆی گشتی 

  3.96 ناوەندی ژمێریاری 

  1.101 لادانی پێوانەیی 

  79.18% )%( ونوڕێژەی لەگەڵ ب

 

 
زمانی خاوەن دەستەڵات و شارستانیەت و زۆری ژمارەی دانیشتووان لەگەڵ زمانی ( 1)چارتی ژمارە

 ونەی توێژینەوەكە دەردەخات. وباڵادەست، نم

0.0%

10.0%

20.0%

30.0%

40.0%

لەگەڵم بە تەواوی لەگەڵم بێلایەنم لەگەڵ نیم لەگەڵ نیم 
بەتەواوی

39.1%
33.6%

15.1%
8.6%

3.6%

ێك، لەگەڵ ئەم ڕایەی، كە ئەگەر زمانێك لە بەرانبەر زمانەكانی تردا لە هەرێم
وان یان وڵاتێك، خاوەنی دەستەڵات و شارستانیەت و زۆری ژمارەی دانیشتو

بوو، دەبێتە زمانێكی بەهێز و باڵادەست؟

چارتی    و  خشتە  زۆربەی  (1)ژمارە  لە  بە  دا،  وەرگرتووە،  یەكەمیان  پلەی  كە  بەرتوێژان، 
كە ئەگەر زمانێك لە بەرانبەر زمانەكانی تردا لە هەرێمێك،  )لەگەڵ ئەوەدان بەتەواوی،    ((39.1%ڕێژەی

ب دانیشتووان  ژمارەی  زۆری  و  شارستانیەت  و  دەستەڵات  خاوەنی  وڵاتێك،  زمانێكی ویان  دەبێتە  و، 
شێوەیەكی ڕوون ئاماژەیان بۆ ئەوە كردووە. هەروەها ئەوانەی لەگەڵی  ، هەربۆیە بە  (بەهێز و باڵادەست

ڕێژەی بە  دووەمیان  پلەی  بە   ( (33.6%دان  بێلایەنن  ئەوانەی  بەرانبەردا  لە  وەرگرتووە 
بە    ((15.1%ڕێژەی بەتەواوی  دانیم  لەگەڵی  بڕگەی  و  وەرگرتووە  بەرتویژان  ناو  لە  پلەی سێیەمیان 
 یە.لە پلەی كۆتایدا ((3.6%ڕێژەی

بووە    ((79.18%و ڕێژەی لەگەڵ بوون   (3.96)هەر بەپێی ئەنجامی ئەم خشتەیە، ناوەندی ژمێریاری    
   بووە. (1.101) و هەروەها لادانی پێوانەیی

كە ئەگەر زمانێك لە بەرانبەر زمانەكانی تردا لە هەرێمێك، یان وڵاتێك، ئەوەی لێرەدا سەرنج دراوە،     
و  بەهێز  زمانێكی  دەبێتە  بوو،  دانیشتووان  ژمارەی  زۆری  و  شارستانیەت  و  دەستەڵات  خاوەنی 

زمانی كوردی توانیویەتی لە هەرێمی كوردستان ئەم پلە وەرگرێت، چونكە ئەم ئەنجامەش باڵادەست. 
دەستەڵات و شارستانیەت و زۆری ژمارەی دانیشتووانە، می كوردستاندا خاوەنی  زمانی كوردی لە هەرێ

هەرێمی كوردستان ڕەنگی داوەتەوە و لە  بەشێوەیەكی كەتواری لە سەرجەم كایەكانی ژیان  ئەمەش  
تری   پێگەیەكیئەمەش ئەوە دەردەخات، كە زمانی كوردی لە   بەهێزدایە لە چاو زمانە جیاوازەكانی 

 ن.  هەرێمی كوردستا
بەڕێزت لەگەڵ ئەوەدایت، كە زمانی كوردی بۆ ئاخاوتنی ڕۆژانە و ڕاییكردنی كارەكانت لە گشت   _2

 ت؟بهێنرێشوێنەكان بەكار

ونەی  وپشتگیری كردن لە زمانی كوردی بۆ ئاخاوتنی ڕۆژانە لە گشت شوێنەكان، نم( 2)خشتەی ژمارە
 توێژینەوەكە دەردەخات.

 ڕێژەی % ونەوەووبارەبود وەڵام پرسیار 

بەڕێزت لەگەڵ ئەوەدایت، كە زمانی كوردی بۆ  
ئاخاوتنی ڕۆژانە و ڕاییكردنی كارەكانت لە گشت  

 شوێنەكان بەكاربهێنرێت؟ 

 48.4% 202 لەگەڵم بەتەواوی 

 33.6% 140 لەگەڵم 

 9.6% 40 بێلایەنم

 6.5% 27 م نی لەگەڵ

 1.9% 8 م بەتەواوی نی لەگەڵ

 100.0% 417 كۆی گشتی 

  4.20 ناوەندی ژمێریاری 

  0.987 لادانی پێوانەیی 

  84.03% )%( ڕێژەی لەگەڵ بوون

 

 
ونەی  وپشتگیری كردن لە زمانی كوردی بۆ ئاخاوتنی ڕۆژانە لە گشت شوێنەكان، نم( 2)چارتی ژمارە

 توێژینەوەكە دەردەخات. 

  ( (48.4%یەكەمیان وەرگرتووە، بە ڕێژەی، زۆربەی بەرتوێژان، كە پلەی دا (2)ژمارە لە خشتە و چارتی 
كە زمانی   (33.6%)ئاماژەیان بۆ ئەوە كردووە،    ئاشكرابە شێوەیەكی  كە  لەگەڵ ئەوەدان بەتەواوی،  

، هەربۆیە تێبینی (كوردی بۆ ئاخاوتنی ڕۆژانە و ڕاییكردنی كارەكانت لە گشت شوینەكان بەكاربهێنرێت؟
وەرگرتووە لە   ( (9.6%ئەوانەی لەگەڵی دان پلەی دووەمیان بە ڕێژەیدروستیان كردووە. هەروەها  

پلەی سێیەمیان لە ناو بەرتویژان وەرگرتووە و بڕگەی لەگەڵی   (بەرانبەردا ئەوانەی بێلایەنن بە ڕێژەی
 لە پلەی كۆتایدایە.  ((1.9%دانیم بەتەواوی بە ڕێژەی

نی بەڕێزت لەگەڵ ئەوەدایت، كە زمانی كوردی بۆ ئاخاوتنی ڕۆژانە و ڕاییكرد
كارەكانت لە گشت شوێنەكان بەكاربهێنرێت؟

ناوە   كە  دەركەوتووە،  خشتەیەدا  ئەم  ئەنجامی  لە  ژمێریاری  ئەوەی  لەگەڵ   (4.20)ندی  ڕێژەی  و 
   بووە. (0.987) بووە و هەروەها لادانی پێوانەیی ( (84.03%بوون

پیشاندراوە،   لێرەدا  گشت ئەوەی  لە  كارەكان  ڕاییكردنی  و  ڕۆژانە  ئاخاوتنی  بۆ  كوردی  زمانی  كە 
پەیوەندییەكی  لەم ئەنجامەشدا دەركەوتووە، كە زمانی كوردی توانیویەتی  شوێنەكان بەكاردەهێنرێت،  

هەرێمی كوردستان دروست  بۆ ئاخاوتن و كاروباری ڕۆژانەی ئاخێوەران لە گشت شوێنەكانی  كەتواری  
ئەوە   ئەمەش  و  ئەم  بكات  ئاخێوەرانی  كاروباری  لە  گرنگی  ڕۆلێكی  كوردی  زمانی  كە  دەردەخات، 

كۆمەڵگەیەدا هەیە و ئەمەش وا دەكات، كە زمانی كوردی، وەكو زمانی هاوبەش بۆ ئاخاوتن و ڕایی  
 كردنی ئیش و كارەكان لە نێو ئاخێوەراندا بەكاربهێندرێت. 

ناچاری  _3 بە  و  خورتی  بە  كە  دایت،  ئەوە  لەگەڵ  كوردستان    بەڕێزت  هەرێمی  لە  كوردی  زمانی 
 بەكاردەهێنیت؟

 ونەی توێژینەوەكە دەردەخات.وبە خورتی بەكارهێنانی زمانی كوردی، نم(3)خشتەی ژمارە
 ڕێژەی % نەوەوبارەبوودو وەڵام پرسیار 

بەڕێزت لەگەڵ ئەوە دایت، كە بە خورتی و بە  
ناچاری زمانی كوردی لە هەرێمی كوردستان  

 بەكاردەهێنیت؟ 

 8.4% 35 لەگەڵم بەتەواوی 

 7.4% 31 لەگەڵم 

 20.9% 87 بێلایەنم

 35.3% 147 م نی لەگەڵ

 28.0% 117 م بەتەواوی نی لەگەڵ

 100.0% 417 كۆی گشتی 

  2.33 ناوەندی ژمێریاری 

  1.199 لادانی پێوانەیی 

  46.57% )%( ڕێژەی لەگەڵ بوون

 نەی توێژینەوەكە دەردەخات.وخورتی بەكارهێنانی زمانی كوردی، نمو بە  ( 3)چارتی ژمارە

لەگەڵ   ( (35.3%دا، كە پلەی یەكەمیان وەرگرتووە، بە ڕێژەی(3)زۆربەی بەرتوێژان لە خشتە و چارتی
، هەربۆیە  (كە بە خورتی و بە ناچاری زمانی كوردی لە هەرێمی كوردستان بەكاردەهێنیت)ئەوەدان نین،  

بە شێوەیەكی ڕوونیش ئاماژەیان بۆ ئەم پرسە كردووە. هەروەها ئەوانەی  و    كردووەتێبینی دروستیان  
ڕێژەی بە  دووەمیان  پلەی  بەتەواوی  دانین  ئەوانەی (28.0%) لەگەڵی  بەرانبەردا  لە  وەرگرتووە 

  (وەرگرتووە و بڕگەی لەگەڵم بە ڕێژەیپلەی سێیەمیان لە ناو بەرتویژان    (20.9%)بێلایەنن بە ڕێژەی
 لە پلەی كۆتایدایە.

ژمێریاری   ناوەندی  كە  دەركەوتووە،  خشتەیەدا  لەم  ئەنجامەی  بوون  (2.33)ئەو  لەگەڵ  ڕێژەی   و 

   بووە.(1.199) بووە و هەروەها لادانی پێوانەیی  (%46.57)
لێرەدا   كراوەتەوەئەوەی  ز،  ڕوون  ناچاری  بە  و  خورتی  بە  ئاخێوەران  هەرێمی  كە  لە  كوردی  مانی 

لەم خشتەیەدا دەركەوتووە، زۆربەیان لەگەڵی نین ، بەڵكو بە پێی ئەم ڕێژەییەی  كوردستان بەكارناهێنن
و بە ئارەزووی خۆیان ئەم زمانە بەكاردەهێنن. بەم شێوەیە زمانی كوردی توانیویەتی پەیوەندییەكی  

ئەم  رە زمان جیاوازەكانیبكات و ئاخێوەكەتواری لەگەڵ ئاخێوەرانیدا لە هەرێمی كوردستان دروست 
 كۆمەڵگەیە لە یەك سنوری جوگرافی بەیەكەوە كۆبكاتەوە.

 لاگیری لەوە دەكەیت، كە كار و پیشەكەی بەڕێزتان بۆتە هۆی ئەوە، كە زمانی كوردی بەكاربهێنیت؟   _4

بەڕێزت لەگەڵ ئەوە دایت، كە بە خورتی و بە ناچاری زمانی كوردی لە 
هەرێمی كوردستان بەكاردەهێنیت؟

 ونەی توێژینەوەكە دەردەخات.وپشتگیری كردن لە زمانی كوردی لە كار و پیشەدا، نم( 4)خشتەی 
 ڕێژەی % ونەوەووبارەبود وەڵام پرسیار 

لاگیری لەوە دەكەیت، كە كار و پیشەكەی  
بەڕێزتان بۆتە هۆی ئەوە، كە زمانی كوردی  

 بەكاربهێنیت؟ 

 37.6% 157 لەگەڵم بەتەواوی 

 29.5% 123 لەگەڵم 

 13.7% 57 بێلایەنم

 13.2% 55 م نی لەگەڵ

 6.0% 25 م بەتەواوی نی لەگەڵ

 100.0% 417 كۆی گشتی 

  3.80 ناوەندی ژمێریاری 

  1.242 لادانی پێوانەیی 

  75.92% )%( بوونڕێژەی لەگەڵ 

 

 
 پشتگیری كردن لە زمانی كوردی لە كار و پیشەدا، نموونەی توێژینەوەكە دەردەخات.(4)چارتی ژمارە

و چارتی      ڕێژەی  ( 4)لە خشتە  بە  وەرگرتووە،  یەكەمیان  پلەی  بەرتوێژان، كە  زۆربەی    ( (37.6%دا، 
، هەربۆیە بە (كار و پیشە بۆتە هۆی ئەوە، كە زمانی كوردی بەكاربهێنیت  كە)لەگەڵ ئەوەدان بەتەواوی،  

كار پێویستی بە شێوەیەكی كەتواری ئەوە سەڵمێندراوە، كە كار و پیشەی هەر ئاخێوەرێك لە شوێنی  
بەكارهێانی زمانێك هەیە و پلەی یەكیش گوزارشت لەو زمانە كراوە. هەروەها ئەوانەی لەگەڵی دان بە 

6.0%

انی لاگیری لەوە دەكەیت، كە كار و پیشەكەی بەڕێزتان بۆتە هۆی ئەوە، كە زم
كوردی بەكاربهێنیت؟

بە ڕێژەی   ( (29.5%ڕێژەی بێلایەنن  ئەوانەی  بەرانبەردا  لە   ( (13.7%پلەی دووەمیان وەرگرتووە 
لە    ( (6.0%دانیم بەتەواوی بە ڕێژەیوەرگرتووە و بڕگەی لەگەڵی  پلەی سێیەمیان لە ناو بەرتویژان  

 پلەی كۆتایدایە. 
ناوەندی ژمێریاری  لەبەر ڕۆشنایی   لەگەڵ بوون بووە و   ( (75.92%و ڕێژەی  (3.80)ئەو ئەنجامە، 

 بووە.  (1.242)هەروەها لادانی پێوانەیی

خێوەران  كە كار و پیشە بۆتە هۆی ئەوە، كە ئائەم خشتەیە پشتگیری تەواو لەوە كراوە،  هەر بەپێی    
كوردی توانیویەتی پەیوەندییەكی    ڕێگەیەوە زمانیلەم    ،لە شوێنی كارەكەیان زمانی كوردی بەكاربهێنن

كەتواریی هاوبەش لە نێو ئاخێوەران لە شوێنی كاركردن لە هەرێمی كوردستان دروست بكات و زمانی  
  كوردی، وەكو زمانی هاوبەش  لە شوێنی پیشە جۆراوجۆرەكاندا بەكاربهێندرێت.

 نی كوردی بدرێت؟بەڕێزت لەگەڵ ئەوەیت، كە پێویستە لە هەرێمی كوردستان گرنگی بە زما _ 5

 ونەی توێژینەوەكە دەردەخات.وگرنگیدان بە زمانی كوردی، نم( 5)خشتەی ژمارە
 ڕێژەی % ونەوەووبارەبود وەڵام پرسیار 

بەڕێزت لەگەڵ ئەوەیت، كە پێویستە لە هەرێمی  
 كوردستان گرنگی بە زمانی كوردی بدرێت؟ 

 62.8% 262 لەگەڵم بەتەواوی 

 23.5% 98 لەگەڵم 

 8.9% 37 بێلایەنم

 2.9% 12 م نی لەگەڵ

 1.9% 8 م بەتەواوی نی لەگەڵ

 100.0% 417 كۆی گشتی 

  4.42 ناوەندی ژمێریاری 

  0.909 لادانی پێوانەیی 

  88.49% )%( ڕێژەی لەگەڵ بوون

 ونەی توێژینەوەكە دەردەخات.وگرنگیدان بە زمانی كوردی، نم( 5)چارتی ژمارە

و   ڕێژەی  (5)  چارتیلە خشتە  بە  وەرگرتووە،  یەكەمیان  پلەی  بەرتوێژان، كە  زۆربەی   (  62.8%)دا، 
بەتەواوی،  لەگەڵ   بدرێت)،  ئەوەدان  كوردی  زمانی  بە  گرنگی  كوردستان  هەرێمی  لە  پێویستە  ،  (كە 

ئاماژەیان بۆ پێ كردووە و تێبینی دروستیان لەم بارەیەوە داوە. هەروەها    ڕوونهەربۆیە بە شێوەیەكی  
وەرگرتووە لە بەرانبەردا ئەوانەی بێلایەنن    (23.5%) ئەوانەی لەگەڵی دان پلەی دووەمیان بە ڕێژەی 

پلەی سێیەمیان لە ناو بەرتویژان وەرگرتووە و بڕگەی لەگەڵی دانیم بەتەواوی بە    (8.9%)بە ڕێژەی  
 لە پلەی كۆتایدایە. (1.9%) ڕێژەی

ژمێریاری       ناوەندی  كە  دەركەوتوو،  خشتەیەدا  ئەم  ئەنجامی  لەگەڵ   (4.42)لە  ڕێژەی  و 
   بووە. (0.909) بووە و هەروەها لادانی پێوانەیی (88.49%)بوون

كە پێویستە لایەنی بەرپرس لە هەرێمی كوردستان گرنگی بە زمانی  ئەوەی لێرەدا پشتگیری كراوە،     
لە  لەم ئەنجامەشدا پیشاندراوە، كە زمانی كوردی توانیویەتی پەیوەندییەكی كەتواری  كوردی بدات،  

دروست بكات و حكومەتی هەرێمی كوردستان لە سەر  هەرێمی كوردستان  گرنگدان بە زمانی كوردی لە  
بەرتوێژان   بدات.  خواستی  كوردی  زمانی  بە  دەردەخاتەڕگرنگی  ئەوە  لە  وئەمەش  كە  هەرێمی  و، 

ئەو  پێشەنگی  لە  كوردی  زمانی  بەڵام  بەكاردەهێنرێت،  تیادا  تریشی  زمانی  ئەگەرچی  كوردستاندا، 
 زمانانەدایە و جێگەی بایەخ پێدانی ئاخێوەرانیەتی، هەربۆیەشە داوای گرنگی دان بەم زمانە دەكەن.

مانی بەڕێزت لەگەڵ ئەوەیت، كە پێویستە لە هەرێمی كوردستان گرنگی بە ز
كوردی بدرێت؟

هاووڵاتیان  _ 6 گشت  نێو  لە  هاوبەش  زمانی  وەكو  كوردی،  زمانی  كە  ئەوەیت،  نەتەوە  لەگەڵ  ی 
 جیاوازەكانی هەرێمی كوردستان بەكاربهێندرێت؟

ونەی  ونم پشتگیری كردن لە زمانی كوردی، وەكو زمانی هاوبەش،(6)خشتەی ژمارە
 توێژینەوەكەدەردەخات.

 ڕێژەی % ونەوەووبارەبود وەڵام پرسیار 

لەگەڵ ئەوەیت، كە زمانی كوردی، وەكو زمانی  
هاووڵاتیانی نەتەوە هاوبەش لە نێو گشت  

 جیاوازەكانی هەرێمی كوردستان بەكاربهێندرێت؟ 

 47.2% 197 لەگەڵم بەتەواوی 

 27.8% 116 لەگەڵم 

 13.0% 54 بێلایەنم

 8.6% 36 م نی لەگەڵ

 3.4% 14 م بەتەواوی نی لەگەڵ

 100.0% 417 كۆی گشتی 

  4.07 ناوەندی ژمێریاری 

  1.117 لادانی پێوانەیی 

  81.39% )%( لەگەڵ بوونڕێژەی 

 

 
ونەی  ونم پشتگیری كردن لە زمانی كوردی، وەكو زمانی هاوبەش،(6)چارتی ژمارە

 توێژینەوەكەدەردەخات.

لەگەڵ ئەوەیت، كە زمانی كوردی، وەكو زمانی هاوبەش لە نێو گشت 
هاووڵاتیانی نەتەوە جیاوازەكانی هەرێمی كوردستان بەكاربهێندرێت؟

  ( (47.2%دا، زۆربەی بەرتوێژان، كە پلەی یەكەمیان وەرگرتووە، بە ڕێژەی(6)ژمارە لە خشتە و چارتی 
زمانی هاوبەش لە نێو گشت هاووڵاتیانی نەتەوە  كە زمانی كوردی، وەكو  )لەگەڵ ئەوەدان بەتەواوی،  

، هەربۆیە بە شێوەیەكی ڕوون ئاماژەیان پێ كردووە  (جیاوازەكانی هەرێمی كوردستان بەكاربهێندرێت
بۆ ئەم پرسە كردووە. هەروەها ئەوانەی لەگەڵی دان پلەی دووەمیان بە ڕێژەی  و   تێبینی دروستیان 

ڕێژەی    (%27.8) بە  بێلایەنن  ئەوانەی  بەرانبەردا  لە  ناو    ((13.0%وەرگرتووە  لە  سێیەمیان  پلەی 
 لە پلەی كۆتایدایە. ((3.4%بەرتویژان وەرگرتووە و بڕگەی لەگەڵی دانین بەتەواوی بە ڕێژەی 

ژمێریاری     ناوەندی  كە  دەركەوتووە،  خشتەیەدا  لەم  ئەنجامەی  بوون    (4.07)ئەو  لەگەڵ  ڕێژەی  و 
   بووە.(1.117) بووە و هەروەها لادانی پێوانەیی %81.39))

لێرەدا      نێو گشت هاووڵاتیانی  ،  ڕوون كراوەتەوەئەوەی  كە زمانی كوردی، وەكو زمانی هاوبەش لە 
، هەربۆیە بە پێی ئەم ڕێژەییەی لەم خشتەیەدا  نەتەوە جیاوازەكانی هەرێمی كوردستان بەكاربهێندرێت

ئاخێوەران زۆربەی  زمانی   دەركەوتووە،  وەكو  پێویستە،  كوردی  زمانی  كە  بەتەواوی،  دان  لەگەڵی 
بەكاربهێندرێت. بەم پێیە زمانی كوردی توانیویەتی  هاوبەش لە نێو ئاخێوەران لە هەرێمی كوردستاندا  

هەرێمی   كۆمەڵگەی  فرەزمانی  نێو  لە  و  بكات  دروست  ئاخێوەرانیدا  لەگەڵ  كەتواری  پەیوەندییەكی 
 بێتە زمانی هاوبەشی ئەم كۆمەڵگەیە.كوردستان زمانی كوردی ب

 
دیاریكردنی سنوری جوگرافی هەرێمی   _ 7 بۆ  هۆكارێك  دەبێتە  هاوبەش  زمانی  ئەوەیت، كە  لەگەڵ 

 كوردستان؟

ونەی توێژینەوەكە  وزمانی هاوبەش و سنوری جوگرافی هەرێمی كوردستان، نم ( 7)خشتەی ژمارە
 دەردەخات.

 ڕێژەی % ونەوەووبارەبود وەڵام پرسیار 

لەگەڵ ئەوەیت، كە زمانی هاوبەش دەبێتە  
هۆكارێك بۆ دیاریكردنی سنوری جوگرافی  

 هەرێمی كوردستان؟ 

 45.3% 189 لەگەڵم بەتەواوی 

 27.4% 114 لەگەڵم 

 12.2% 51 بێلایەنم

 8.9% 37 م نی لەگەڵ

 6.2% 26 م بەتەواوی نی لەگەڵ

 100.0% 417 كۆی گشتی 

  3.97 ژمێریاری ناوەندی  

  1.222 لادانی پێوانەیی 

  79.33% )%( ڕێژەی لەگەڵ بوون

 
ونەی توێژینەوەكە  وزمانی هاوبەش و سنوری جوگرافی هەرێمی كوردستان، نم(7)چارتی ژمارە

 دەردەخات.

 (45.3%دا، كە پلەی یەكەمیان وەرگرتووە، بە ڕێژەی(7)ژمارە  زۆربەی بەرتوێژان لە خشتە و چارتی

بەتەواوی،    ( ئەوەدان  بۆ دیاریكردنی سنوری جوگرافی  )لەگەڵ  كە زمانی هاوبەش دەبێتە هۆكارێك 
كە زمانی هاوبەش دەبێتە  ، هەربۆیە بە شێوەیەكی كەتواری ئەوە سەڵمێندراوە،  (هەرێمی كوردستان

و پلەی یەكیش گوزارشت لەو زمانە دەكات. هەروەها فاكتەرێك بۆ دیاریكردنی سنورێكی جوگرافی  
پلەی دووەمیان وەرگرتووە لە بەرانبەردا ئەوانەی بێلایەنن   ( (27.4%بە ڕێژەی ئەوانەی لەگەڵی دان 

پلەی سێیەمیان لە ناو بەرتویژان وەرگرتووە و بڕگەی لەگەڵی دانیم بەتەواوی بە    (12.2%)بە ڕێژەی  
 لە پلەی كۆتایدایە. (6.2%)ڕێژەی 

ناوەندی ژمێریاری  لەبەر ڕۆشنایی     لەگەڵ بوون بووە و    ((79.33%و ڕێژەی  (3.97)ئەو ئەنجامە، 
 بووە.  (1.222)هەروەها لادانی پێوانەیی

ی لەگەڵ ئەوەیت، كە زمانی هاوبەش دەبێتە هۆكارێك بۆ دیاریكردنی سنور
جوگرافی هەرێمی كوردستان؟

كە زمانی هاوبەش دەتوانێت ناوچەیەكی پێ  ئەم خشتەیە پشتگیری تەواو لەوە كراوە،  هەر بەپێی  
كوردی، وەكو زمانی   لەم ڕێگەیەوە زمانی  ،دەستنیشان بكرێت و لە ناوچەكانی تری پێ جیا بكرێتەوە

هەرێمی   لە  زمانەكەی  دیاریكراوی  سنوری  هۆی  بە  كەتواریی  پەیوەندییەكی  توانیویەتی  هاوبەش 
جیاجیاكانی كوردستان   شوێنە  سەرجەم  لە  هاوبەش   زمانی  وەكو  كوردی،  زمانی  و  بكات  دروست 

 هەرێمی كوردستاندا بەكاربهێندرێت.

 دەرئەنجام  
لە    _ 1 بواری زمانەوانیی كۆمەڵایەتیدا بەكاردەهێنرێت، ئاخێوەرانی زمان جیاواز  زمانی هاوبەش لە 

 انیان بەكاری دەهێنن.كۆمەڵگەی فرەزمانیدا بۆ پەیوەندیكردن و ئاخاوتنی نێو
لە سنورێكی جوگرافیدا زمانێك لە ناو ژمارەیەك زمان بە هۆی هەڵكەوتنی بارودۆخێكی بازرگانی،   _ 2

 سیاسی، ئاینی و كۆمەڵایەتی  خۆی زاڵدەكات و دەبێتە زمانی هاوبەش. 

كوردستاندا لە نەتەوەكانی وی چەندایەتیدا نەتەوەی كوردی ژمارەی دانیشتوانی لە هەرێمی  ولە ڕ  _ 3
ڕ لە  و  زیاترە  تر  نەتەوەكانی  و  عەرەبی  ئەرمەنی،  ئاشوری،  كلدان،  توركمانی،  وەكو  وی وتری، 

 و خاوەنی دەستەڵاتیشە،  یەتییەكەی لە پێش ئەم نەتەوانەیەچۆنایەتیشدا  هەم نەتەوەی كورد شارستان
 .مانی هاوبەش دەستنیشان بكەنتە هۆكارێك، كە بەرتوێژان زمانی كوردی، وەكو زوونەب انەئەم

كوردستاندا،    _ 4 هەرێمی  لە  هاوبەش  زمانی  بۆتە  هۆیەی  بەو  كوردی  زمان زمانی  ئاخێوەرە 
لە جیاتی دابڕانی زمانی و كۆمەڵایەتیدا، بەرەو یەكبوون و نزیك بوونەوە و تێكەڵاوی  جیاوازەكانی  

 بردووە. 

 پێشنیاز

ئەوە دەخەینەڕوو، بە هۆی ئەوەی زمانی كوردی بۆتە زمانی هاوبەش بۆ ئاخێوەرە زمان   پێشنیازی   _ 1
زمانە   ئەم  پلان  بە  كوردستان  هەرێمی  حكومەتی  پێویستە  كوردستان،  هەرێمی  جیاوازەكانی 

 گەشەپێبداتن. 

 



 قەڵاى زانست  گۆڤاری
 عێراق - کوردستان-هەولێر -چێتگۆڤارێکی زانستی وەرزی باوەڕپێکراوە لە لایەن زانکۆی لوبنانی فەڕەنسی دەردە 

 ٢٠٢٢پایز ، (٣)ژمارە – (٧)بەرگی
  ISSN 2518-6566 (Online) - ISSN 2518-6558 (Print): ژمارەی تۆماری نێودەڵەتی

 

26 
 

 سەرچاوەكان
 یەكەم: سەرچاوە بە زمانی كوردی:

1 _   ,(2010) ,Bakir.N.S  لە كوردیدا، دایگلۆسیا  زمانناسی   وەرگێڕانی:  زمانی  گۆڤاری  جەلال،  رۆژگار 

 ملخص البحث 

تحدید اللغة المشتركة من منظور علم اللغة الأجتماعي للمجتماعات معرفة بالمجتمعات التعدد اللغوي والتي     
تعیش ضمن حدود جغرافي واحد كٲقلیم ٲو دولة واحدة, یجمعهم نظام واحد و یتعاملون مع شٶونهم الیومیة وفق  

 معاییر هذا النظام، ضرورة آنیة. 

میدانیة(، و ال ةاللسانیات الأجتماعیید اللغة المشتركة في اقلیم كوردستان,  دراسة أن هذا البحث بعنوان )تحد     
سلیماني،  یتكون من محافظات هولیر،  التي  العراق,  أقلیم كوردستان _  متكلمي  البحث من  هذا  یتكون حدود 

ن عن طریق توزیع  دهوك، حلبجة, و أسلوبە لأخذ المعلومة من كل مكونات القومیة و المستوطنین أقلیم كوردستا
استمارة الاستبیان بصورة الاختیار العشوائي و المیداني یدا بید وقد تم تحدید حدود جمع المعلومات من اللغة  
المشتركة في أقلیم كوردستان, أن منهج البحث عبارة عن منهج علم اللغة الاجتماعي التحلیلي التطبیقي مع برنامج 

برنامج المعلومات بشكل الجدول و یحلل المعلومات وكذلك یظهر  یحدد هذا ال,   (SPSS)ئیس بی ئیس ئیس
 .النتائج

أفترض الباحث ان أقلیم كوردستان متكون من عدة امم و اعراق ولغات مختلفة، من الضروري ان یكون    
ب و  أحدی لغات هذا الأقلیم و خاصة اللغة الكردیة اللغة المشتركة لمتكلمیها والذین یحتكون ببعض یومیا لأسبا

دوافع مختلفة, هذا البحث یتكون من المقدمة و جزئین، وفي الخاتمة یوجد النتیجة و توصیة البحث و المصادر  
 و ملخص البحث باللغتین العربیة و الأنجلیزیة.

 اللغة المشتركة, اللغة, علم الأنسان, علم اللغة الأجتماعي, أقليم كوردستان. الكلمات الدالة:

Abstract 

The specification of a Lingua franca from the perspective of sociolinguistics for the 

societies that are known as the multilingual societies and who live within one 

geographical boundary such as a “region” or a country that are united by one system 

through which they deal with their daily affairs is an immediate necessity.  

This study is entitled (Specification of Lingua Franca in Kurdistan Region, Applied 

sociolinguistic study). The scope of this study is confined to the speakers of the 

Kurdistan Region of Iraq, which includes the governorates of Hawler, Soleimani, 

Duhok, and Halabja. The research method was devoted to collecting data in terms of 

all the national components and all speakers of the people of the Kurdistan region 

through the questionnaire form being represented by random sampling and field 

practice. The scope of data collection on Lingua Franca in Kurdistan region was 

pinpointed. The research method adopted is an applied analytical sociolinguistics 

approach with SPSS program. This program identifies the data in the form of a table, 

analyzes them, and shows the results. 

The researcher hypothesized that the Kurdistan Region is made up of many different 

nations, races, and languages. It is necessary to choose one of the languages of this 

region, especially the Kurdish language, as lingua franca of its speakers who are in 

touch with each other on a daily basis for different reasons and motives. Finally, this 

study include introduction, two chapter, results, the recommendation and the list of 

references are followed by both Arabic and English abstracts. 

 
 

 


